
Proceso de redacción textual

A PRODUCIÓN DUN TEXTO

Á  hora  de  redactar  un  texto  debemos  ter  en  conta  tres  etapas  e  reparar  nelas  en  cada 
momento para producir un texto de calidade. Estas etapas son:  

1. Planificación do texto. Nesta fase axeitaremos o noso documento ás normas de estilo 
e aos formatos tipo do modelo de documento que redactemos. É importante reparar 
na finalidade do escrito e adecuar o rexistro lingüístico ao tipo de público que reciba o 
texto.

2. Redacción do  texto.  É  a fase  propiamente  de  escrita.  Centrarémonos  no 
desenvolvemento dos contidos necesarios para a redacción do documento atendendo 
aos  principios  da  redacción  administrativa e  á  propiedade  lingüística,  gramatical  e 
estilística do texto.

Nesta fase podemos botar man do Departamento de Lingua para que nos asesore 
sobre os principais problemas que podemos ter no documento e que debemos evitar. 
Un breve contacto co Departamento para que nos asesore sobre as dúbidas iniciais 
pode evitarnos problemas posteriores.

3. Revisión do texto.  Nesta fase atenderemos aos  problemas de expresión que poida 
presentar  o  noso  texto,  así  como  as  cuestións  gramaticais  e  estilísticas  nas  que 
puidesen quedar erros.

Teremos en conta que neste momento poderemos acudir ao Departamento de Lingua 
para que nos proporcione asesoramento lingüístico coa finalidade de mellorar a nosa 
competencia redactora para posteriores traballos. 

Este asesoramento é de gran utilidade pois contén unha forte compoñente formativa 
ao traballarmos problemas reais do noso día a día.

